
				এই পাতাটির মুদ্রণ সংশোধন করা প্রয়োজন। 
Š)\ზ; সাহিত্য-পরিষৎ-পত্রিকা [ ऽ ३४॥
প্রাচীন মুসলমান কবিগণ।।*
এই প্ৰবন্ধে ৮৫ জন মুসলমান কবির নাম প্রদত্ত হইল। ইহাদের মধ্যে অধিকাংশই একমাত্ৰ চট্টগ্রাম হইতেই আবিভূতি হইয়াছেন। এই হিসাবে সমগ্র বাঙ্গালায় কত কবির আবিভুব হইতে পারে, তাহা সহজেই অনুমেয়। চট্টগ্রামেও অদ্যপি সকল স্থানের অনুসন্ধান শেষ হয় নাই। সুতরাং এই তালিকা সম্পূৰ্ণ নহে।
এই ৮৫ জন ভিন্ন অনেকগুলি গ্রন্থের রচয়িতার নাম প্ৰকাশিত না থাকায় জানা যাইতে পারে নাই। অনেক কবি কোন ধারাবাহিক গ্ৰন্থ রচনা না করিয়া কেবল সঙ্গীত, পদ ইত্যাদিই লিখিয়া গিয়াছেন ।
এই তালিকাভুক্ত কবিগণের প্রায় সকলেই বিশুদ্ধ বাঙ্গাল লিখিয়া গিয়াছেন। তঁহারা বাঙ্গালা লিখিয়াছেন, অথচ রচিত গ্রন্থাদির আরবী পারসী নামকরণ করিয়াছেন। অনেকগুলি আরবী পারসী ধৰ্ম্মগ্রন্থের অনুবাদ বিধায় এরূপ নামকরণ অনিবাৰ্য হইয়া পড়িয়াছে। মুসলমান কবিগণের সময় নিৰ্দ্ধারণের সুযোগ আজও উপস্থিত হয় নাই। সংগ্ৰহকাৰ্য্য শেষ হইলে এবং তাহা মুদ্রাযন্ত্র সাহায্যে লোকলোচনের গোচরীভূত হইলেই সময় নিৰ্দ্ধারিত হইতে পরিবে। কেবল অত্যািল্ল কবিই স্বীয় স্বীয় গ্রন্থে আপনার পরিচয় বা আবির্ভাব কালের সামান্য উল্লেখ করিয়া গিয়াছেন। সংক্ষেপতঃ এ কথা বলা যাইতে পারে যে, প্ৰায় সমস্ত কবিই ১০০ হইতে ৩৫০ বৎসরের পূর্ববৰ্ত্তা লোক হইবেন। অবশ্য দু’চারজন কবি খুব আধুনিকও হইতে পারেন। ইহঁাদিগের মধ্যে ৪০ জনেরও অধিক বৈষ্ণব-পদাবলী লেখক কবি আছেন।
বাঙ্গালার ঘরে ঘরে অদ্যাপি প্রাচীন পুথি পাওয়া যাইতে পারে। সাহিত্য-পরিষৎ ও মুসলশান শিক্ষা-সমিতি তাহার উদ্ধারের জন্য মনোযোগী হইলে মুসলমান জাতির বিশেষ গৌরব ও উপকারের কাজ করা হইবে। নিয়ে কবিগণের ও তঁহাদের গ্ৰন্থসমূহের নাম ও সংখ্যা দেওয়া হইল।--
১ । কমরআলী-১। রাধার সংবাদ-ঋতুর বারমাস। ২ বৈষ্ণবপদাবলী। ২ । সেখজালাল-১ সখীর বারমাস। ৩ । ( মোহাম্মদ ) হারিপণ্ডিত-১ জৈগুনের বারমাস। ২ মেহের নেগারের বারমাস । ৪ । মতিউল্লা-১, রসরঙ্গের বারমাস। ৫ । দৌলতউজীর-১ লয়লা মজনু। প্ৰায় ২০০ বৎসরের পূর্ববৰ্ত্তা লোক।
}
• গীত গুড ফ্ৰাইডের ছুটিতে ত্রিপুরা লাকসাম গ্রামে যে মুসলমানশিক্ষা সমিতির অধিবেশন হইয়াছিল, সেই সভয় পরিষদের প্রতিনিধি শ্ৰীযুক্ত বোমকেশ মুস্তফী মহাশয়ের বক্ত তা মধ্যে এই প্ৰবন্ধ উল্লিখিত হয়।

